
Бакълъулазул аНкь

Россиялъул президент Вла-
димир Путинил тIадкъаялда 
рекъон, РФялъул Конститу-
циялъул къо -  12 декабрь лъа-
забун букIана гIадамал къабул 
гьариялъул тIолгороссиялъул 
къолъун.

Бакълъулазул районалъ-
ул бетIерасул заместитель 
МухIамад Хъарагишиевас 
12 декабралда гIадамал тIаде 
къабул гьаруна. Гьеб къоялъ 
гIадамал рачIана социалиял, 
рукIа-рахъиналъул, коммуна-
лиял, росдал магIишаталъул ва 
цогидалги суалалгун.

«Село Нижнее Инхо» росдал 
поселениялъул администраци-
ялъул бетIер МухIамад Ибра-
гьимовас рорхана Магьардала 
абулеб бакIалда ахал чIеялъул ва 
лъим бачиналъул суалал. Лъим 
бачине ккола 1,5 км халалъухъе. 
Гьелъ рес кьезе буго ункъоаби-
лел соназ щибаб лъагIалие 80 
тонна куракул кьолел рукIарал 

ахал цIигьаризе. Магьардала 
абулеб бакIалда дандритIунги 
руго ахал, гьенибеги бачине 
ккола лъим. «Гьеб суал битIизе 
ккола ДРялъул мелиорациялъул 
ва росдал магIишат лъедалъун 
хьезабиялъул министерствоял-
де», - ян абуна МухIамад Хъа-
рагишиевас.

Гъоркь Инхо росдал админи-
страциялъул бетIер МухIамад 
Ибрагьимовас гьединго борхана 
хьиндаллъиялъул зонаялъе хъу-
лухъалъе кьураб цIа свинабу-
леб машина хIалтIизабиялъул, 
спортзалалъе ремонт гьабиялъ-
ул хIакъалъулъ ва цогидалги 
темаби.

«Село Килятль» росдал по-
селениялъул администраци-
ялъул бетIер АхIмад Каримов 
вачIана спортзал баялъул су-
алгун. «Цебе биччан букIана 
спортзал базе 1 млн 300 азарго 
гъурущ ва гьеб гIарцуде дан-
дрекъон кколеб хIалтIиги гьа-
бун букIана. ГьабсагIат хIалтIи 
гьоркьоб къотIун буго сурса-
тал гьечIолъиялъ», - ян бицана 
АхIмад Каримовас.

Ингишо росулъа Айзай Ха-
лидовалъ гьарана материали-
яб кумек гьабеян. Гьелъул вас 
Хъайтмаз Хъайтмазовас яшав 
гьабулеб рукъалъул щулалъи-
ялъе бараб къед биххун букIана.

МухIамад Хъарагишиевас 
щибаб суалалъе баянал кьуна 
ва абуна тIаде къабул гьару-
раз цере лъурал масъалабазул 
халгьабизе ва тIуразаризе тIад 
хIалтIизе ругин.

Хадижат Мазгарова

гIадамал къаБул гьаРИялъул тIолгоРоссИялъул къо

Бакълъулазул районалъул бетIерасул заместитель МухIамад Хъарагишиевас 
гIадамал къабул гьаруна

Россиялъул Халкъазул 
гIадатияб маданияталъул 
централъул кIалгIаялда 12 
декабралда кIодо гьабуна ро-
халилаб байрам – Россиялъул 
Конституциялъ 25 сон тIубай.

Гьеб рагьана ва баркиялъ-
улаб кIалъай гьабуна «Гумбет 
район» муниципалияб райо-
налъул бетIерасул заместитель 
Малик Маликовас.

Россиялъул Конституци-
ялъул къо баркана, гьеб до-
кументалъул тарихалъул, 
кIваралъул, гражданазул их-
тияразул, тIадал ишазул, асли-
яб закон хIисабалда Консти-
туция лъазе ккеялъул бицана 
районалъул прокурорасул за-
меститель Хизри Хираевас, 
Россиялъул МВДялъул Гумбет 
районалда бугеб отделалъ-
ул штабалъул нухмалъулев  

ГIамир ГIамировас, районалъ-
ул администрациялъул культу-
раялъул ва туризмалъул отде-
лалъул нухмалъулев ХIайбула 
ГIабдурахIмановас, лъайкье-

ялъул, физическияб культу-
раялъул ва спорталъул отде-
лалъул нухмалъулев Рамазан 
МухIамадовас.

Данделъиялда 14 сон барал 

гIолилал васазе ва ясазе кьуна 
цIиял паспорталги.

  *    *    *
Россиялъул Конституци-

ялъул къоялда хурхун Ин-
гишо гьоркьохъеб школалда 
тIобитIана цIалдохъабазул 
данделъи. Россиялъул аслияб 
закон - Конституциялъул тари-
халъул цIалдохъабазда бицана 
Ингишо росдал библиотека-
ялъул нухмалъулей ПатIина 
АхIмадовалъ.

 Россиялъул Конституциялъ 
25 сон тIубаялда хурхун данде-
руссинал тIоритIана, выставка-
би гIуцIана, гара-чIвариял гьа-
руна Бакълъулазул районалъул 
цогидал росабазул маданиял 
учреждениязда ва библиотека-
баздаги.

Къурмагъиз ХIадисова

Россиялъул Конституциялъ 25 сон тIубана

10 декабралда Бакълъулазул райо-
налъул администрациялда тIобитIана 
лъайкьеялъул, гIолилазул политикаялъ-
ул ва цогидалги суалал гьоркьор лъураб 
данделъи.

Гьениб гIахьаллъи гьабуна федералиял, 
республикаялъулал, муниципалиял ида-
рабазул хIалтIухъабаз, бакIалъулаб само-
управлениялъул вакилзабаз ва цогидазги.

Данделъи рагьана ва бачана «Гумбет 

район» муниципалияб районалъул адми-
нистрациялъул бетIерасул заместитель 
МухIамад Хъарагишиевас.

(Ахир - 2 аб. гьумералда)

Бакълъулазул районалда халгьабуна лъайкьеялъул ва гIолилазул политикаялъул суалазул

 Магьардала ахал чIеялъул, лъим бачиналъул, спортзал баялъул суалал

 Конституциялъул байрамкъоялъ гIолилазе паспортал кьуна

1697 лъимералъул халгьаби, 179 хъулухъ, гIолилазулгун дандчIваял...

Шамил ГIалиев - 
республикаялъул 

олимпиадаялъул призер

РакI бацIцIадаб 
хIалтIул къимат 

гьабуна

Бакълъулазул 
районалъул 

администрациялъги 
шапакъат кьуна 

«Ежевикагун 
цадахъ Гумбеталда»

 фильмалъухъ

МелъелтIа школалда 
-      «МагIарулай»



                                          Масала, гIакъилас гIадан теларо,
 2   ГУМБЕТ         Тушман вугониги, гIадада хвезе.                        Инхоса ГIали-хIажи       № 51      17  декабрь      2018  с.

(Байбихьи - тIоцебесеб гьум.) 
Бакълъулазул районалъ-

ул централияб больницаялъ-
ул бетIерав тохтур МухIамад 
СайгидахIмадовас бицана ме-
дицинаялъул хIалтIухъабазул 
аттестация тIобитIиялъул, 1697 
лъимералъе туберкулезалъ-
ул диагностика гьабиялъул, 
Дагъистан Республикаялъул 
сахлъи цIуниялъул министер-
ствоялъ тIобитIараб видеокон-
ференциялда гIахьаллъиялъул, 
медхIалтIухъабазул цогидаб-
ги хIаракатчилъиязул хIакъа-
лъулъ.

ДРялъул МФЦялъул Гумбе-
талда бугеб филиалалъул нух-
малъулев ГIумар МухIамадовас 
абуна араб анкьалъ пачалихъи-
ял ва муниципалиял хъулухъал 
гьареян 251 гIарза бачIанин, 
гьездасан 179 тIубанин, цоги-
дал ахиралде щун тIуралелги 
ругин.

Районалъул гIолилазул 
централъул хIалтIухъаби щва-
на ЧIиркъатIа росулъе, данд-
чIвана поселениялъул адми-
нистрациялъул, ДЮСШялъул, 
гьоркьохъеб школалъул ва 
цогидалги учреждениязул ва-
килзабигун, халгьабуна гье-
ниб бугеб хIалалъул, бица-
на церечIарал масъалабазул, 
дандчIвлел квалквалазул, 
цIалдохъабазда ва гIолилазда 
гьоркьоб гьабуна ВатIан бо-
кьиялъул, рухIиябгун лъикIаб 
гIамал-хасияталъул тарбия 
кьеялъул хIалтIи. ЧIикь ро-
сулъ тIобитIана гIолилазул 
политика гIумруялде бахъ-
инабиялда хурхарал суалал 
гьоркьоб лъураб данделъи. 
ГIолилазул централъул хIал-
тIухъабазул рахъкквеялдалъ-
ун, ЧIиркъатIа ДЮСШялда 
эркенаб гугариялъул турнир 
тIобитIана. ГIолилазул цен-

тралъул хIаракатчилъиялъул 
хIакъалъулъ данделъиялда 
бицана гьелъул нухмалъулев 
МухIамад Зубайировас.

МелъелтIа росдал посе-
лениялъул бетIер МухIамад 
ГIабдунасировас тIадчIей гьа-
буна лъим бачарал рогIрал хи-
сулел, халкъалъе хъулухъ гьа-
биялде ралагьарал хIалтIаби 
тIоритIулел рукIиналда.

Муниципалитеталъул ба-
кIал раялъул, архитектураялъ-
ул рахъалъ бетIерав специалист 
ХIажимурад АхIмаднабиевас 
бицана Бакълъулазул райо-
налъул тIасияб зонаялъул ро-
сабалъе газ бачиналъул бугеб 
хIалалъул, росабазда жанисел 
газалъул рогIрал хIалтIизе 
кьезе хIадуризе кумек гьабеян 
гIадамазде хитIаб гьабуна.

Бакълъулазул районалъ-
ул хъаравуллъиялъулгун хIи-
сабалъул палатаялъул предсе-
датель Шамил ГIалиев вахъана 
Россиялъул ва Дагъистаналъул 
конституциял лъаялъе респу-
бликаялъулаб олимпиадаялъ-
ул призерлъун. Районалъул 
нухмалъиялъул рахъалдасан 
МухIамад Хъарагишиевас дан-
делъиялда гьесда баркана бер-
гьенлъи ва гьарана хадурккун-
ги церетIеял.

Араб анкьалъ тIоритIана 
физикаялъул, географиялъул 
ва цогидалги предметазул шко-
лалъулал олимпиадаби. Райо-
налъул лъайкьеялъул учрежде-

ниязул мугIалимаз гIахьаллъи 
гьабуна авар мацIалъул 
мугIалимазул Ассоциациялъул 
Координациялъулаб Советалъ-
ул данделъиялда. Лъайкьеялъ-
ул бутIаялда гьарурал гьел ва 
цогидал хIалтIабазда хурхараб 
информация кьуна лъайкьеялъ-
ул, физическияб культураялъ-
ул ва спорталъул отделалъул 
ведущий специалист Сурхай 
Сурхаевас.

«Районалда ВатIаналъул 
БахIарзазул къоялда хур-
хун батIи-батIиял тадбирал 
тIоритIана, ракIалде щвеза-
юна халкъияй шагIир Фазу 
ГIалиева. Библиотекабазда гIу-
цIана дандчIваял ва цIалиял 
кIвар бугел календариял къояз-
да хурхун», - ян абуна культу-
раялъул ва туризмалъул отде-
лалъул нухмалъулев ХIайбула 
ГIабдурахIмановас.

Районалъул администра-
циялъул бетIерасул замести-
тель МухIамад Хъарагишие-
вас данделъиялъул хIасилал 
гьаруна, бихьизабуна гьор-
кьоса къотIичIого киналго 
ведомствабаз ва учрежденияз  
гьабулеб хIалтIул кIвар бу-
голъи, бюджеталъул щивав 
хIалтIухъан ахIана гражда-
назул гIумруялъул шартIал 
лъикIлъизаризелъун дагьалги 
жигаралда хIалтIизе.

Информациялъул 
«Гумбет» гIуцIи 

Москва шагьаралъул сах-
лъи цIуниялъул Департамен-
талъул З. Л. Башляевалъул 
цIаралда бугеб лъималазул 
клиническияб больницаялъ-
ул бетIерав тохтур, медици-
наялъул гIелмабазул доктор, 
профессор, Бакълъулазул 
районалъул МелъелтIа ро-
сулъа ИсмагIил ГIусманов 
рикIкIана Москваялъул би-
щун лъикIав бетIерав тохтур-
лъун.

Гьал къояз Москваялда 
тIобитIана «Формула жизни» 
фестиваль ва гьениб шагьа-
ралъул мэр Сергей Собяниница 
сахлъи цIуниялъул вакилзабазе 
кьуна хIурматиял цIарал, ша-
пакъатал ва цогидалги сайгъа-
тал.

«Шагьаралъул бищун лъи-
кIав бетIерав тохтур» номина-
циялда бергьун, шапакъат щва-
на Москва шагьаралъул сахлъи 
цIуниялъул Департаменталъул 
З. Л. Башляевалъул цIаралда 
бугеб лъималазул клинически-
яб больницаялъул бетIерав тох-
тур ИсмагIил ГIусмановасе.

Бакълъулазул районалъул 
бетIер ХIажимурад МухIама-
довас баркана ИсмагIил ГIус-

мановасда гьесие сахлъи 
цIуниялъул бутIаялда щварал 
церетIеязе гIоло кьураб тIаде-
гIанаб шапакъат.

«ХIурматияв ИсмагIил 
МухIамадтIагьирович» ракI-
ракIалъ баркула Дуда «Москва-
ялъул бищун лъикIав бетIерав 
тохтур» абураб цIар щвей! 
Мун вуго гIадамазул гIумру 
хвасар гьабулев камилав тох-
тур, унго-унгояв махщалилав. 
Москва шагьаралъул сахлъи 
цIуниялъул Департаменталъул 
З. Л. Башляевалъул цIаралда бу-

геб лъималазул больницаялъул 
бетIерав тохтур, Россиялъул 
сахлъи цIуниялъул министер-
ствоялъул И. И. Пироговасул 
цIаралда бугеб РНИМУялъул 
ВПОялъул ГБОУялъул Универ-
ситеталъулаб педиатриялъул 
клиникаялъул директор, Рос-
сиялъул сахлъи цIуниялъул 
министерствоялъул И. И. Пи-
роговасул цIаралда бугеб РНИ-
МУялъул ВПОялъул ГБОУялъ-
ул педиатриялъул госпиталияб 
кафедраялъул профессор, лъи-
малазул бетIерав специалист 
– нефролог хIисабалда, Дуца 
кIудияб бутIа лъолеб буго ул-
каялъул сахлъи цIуниялъул 
системаялъул хIалтIулъ, борхи-
забулеб буго медицинаялъулаб 
хъулухъ гьабиялъул даража, 
инсан сахлъи щулиявлъун лъу-
гьинавиялъе квербакъи гьабу-
леб буго.

Киналго бакълъулазул рахъ-
алдасан ва дирго рахъалдасан-
ги гьарула Дуе захIматалъулаб 
хIаракатчилъиялда бергьен-
лъаби, щулияб сахлъи, талихI-
рохел!», - ян абулеб буго райо-
налъул бетIерас баркиялъулаб 
кагъаталда.

«Гумбет» РИО

Москваялъул бищун лъикIав бетIерав тохтурлъун рикIкIана 
МелъелтIаса ИсмагIил ГIусманов 

Бакълъулазул районал-
де чанго моцIалъ цее сапа-
ралъ ячIун йикIана Мор-
довиялдаса культураялъул 
хIаракатчIужу, этномузы-
колог, OYME  группаялъул 
кочIохъан Ежевика Спирки-
на.

Гумбеталда гьелъ 
лъикIалан къоял рана. Райо-
налъул культураялъул ва туриз-
малъул отделалъул нухмалъу-
лесул заместитель МухIамад 
ГIумардибировгун, Росси-
ялъул халкъазул гIадатияб 
маданияталъул Гумбеталъ-
ул централъул нухмалъулев, 
Дагъистаналъул культураялъ-
ул мустахIикъав хIалтIухъан 
Набигула АхIмадибировгун 
гьей щвана районалда ругел 
тарихиял бакIазде – Лъанлъа-
ри росдада гIагарлъухъ бугеб 
цебегосеб сиялде, ЧIиркъатIа 
ва райцентралда ругел му-
зеязде, ЦIаналъе тIабигIияб 
«холодильникалде», халкъиял 
махщалилал – пахьул устар-
забахъе ИчичIалире ва цоги-
далги бакIазде. Ахакь пихъги 
барщараб, тIабигIатги берци-
наб заманалъ бакълъулазухъе 
ячIарай гьоболалъул  ракIалъе 
лъикIаб асар гьабуна нилъер 
тIабигIаталъ, гьава-бакъалъ, 
жиндехунго гIадамаз гьабу-
раб бербалагьиялъ. Хасго гьей 
рази йикIана жиндие хъулухъ-
алъе яхъун чIарай, хинаб квен 
хIадурарай ЛъаратIа росулъа 
Алипат Сайиповалдаса.

Россиялъул халкъазул  гIа-
датияб маданияталъул Гумбе-
талъул централъул нухмалъу-
лев Набигула АхIмадибировас 
бахъана «Ежевикагун цадахъ 
Гумбеталда» абураб гьитIинаб 
фильм. Гьеб битIана региона-
лияб XVI – абилеб «Нур» кон-
курсалде.

Халкъияб творчествоялъ-

ул, фольклоралъул ирсалъ-
ул «Нур» этнографиялъул 
фильмал рахъиялъул XVI 
регионалияб конкурсалда, 
улкаялъул регионаздаса 30 
фильмалда гьоркьоб, Набигула 
АхIмадибировасул гьеб фильм 
бищун лъикIаблъун рикIкIана 

ва конкурсалъул гран-при щва-
на.  Этнокультуриял гIадатал 
лъикI загьир гьариялъе гIоло 
фильмалъул авторасе кьуна 
Дагъистаналъул культураялъ-
ул министерствоялъул диплом.

Набигула АхIмадибиров 
жинцаго рахъарал фильмал-
гун чанго нухалъ гIахьаллъана 
«Нур» конкурсалда. Ккуна 
призовиял бакIал, щвана ша-
пакъатал. Дипломалги, гра-
мотабиги гIемер щвана ма-
данияб централъеги. Исана 
тIобитIараб «Культура-он-
лайн»  конкурсалдаги Росси-
ялъул халкъазул гIадатияб ма-
данияталъул централъе щвана 
лъабабилеб бакI.

Гьал къояз районалъул 
администрациялда XVI ре-
гионалияб «Нур» конкур-
салда тIадегIанаб къимат 
кьураб «Ежевикагун цадахъ 
Гумбеталда» фильм бахъа-
рав Россиялъул халкъазул 
гIадатияб маданиялъул цен-
тралъул нухмалъулев Набигу-
ла АхIмадибировасе, муници-
палитеталъул культураялъул 
ва туризмалъул отделалъул 
нухмалъулесул заместитель 
МухIамад ГIумардибировасе, 
фильмалъул герой, бакълъу-
лазул хIурматияй гьобол Еже-
вика Спиркиналъе районалъул 
бетIерасул заместитель Малик 
Маликовас кьуна хIурматалъул 
грамотаби.

 Къурмагъиз ХIадисова

Бакълъулазул БеРгьеНлъаБИ

Бакълъулазул районалъул 
администрациялъги 

шапакъат кьуна «Ежевикагун 
цадахъ Гумбеталда»

 фильмалъухъ

8 декабралда Бакълъула-
зул районалъул МелъелтIа 
росулъ физкультураялъул-
гун сахгьариялъул комп-
лексалда, РабигIул аввал 
моцIалъул хIурматалда, тIо-
битIана мажлис.

ВагIзабигун, насихIаталгун 
мажлисалда кIалъазе рахъана 
Дагъистаналъул Муфтияталъ-
ул МугIрузул территориалияб 

округалда ихтияр кодосев ва-
кил Магьди ГIабидов, Бакълъу-
лазул районалъул имам Шамил 
Назиров, Шамил районалъ-
ул имам ХIасан МухIамадов, 
МелъелтIа росдал имам Исра-
пил ГIизраилов, Ингишо рос-
дал имам ГIумар МухIамадов 
ва цогидалги.

 
 (Ахир - 3 аб. гьумералда)

Исламалъ гьавула ИНсаНлъуН ИНсаН

МелъелтIа росулъ тIобитIана мажлис

НИлъеР гIалИмзаБИ

РакI бацIцIадаб хIалтIул къимат гьабуна

ГIалимзабазул  вагIза-
насихIатал

1697 лъимералъул халгьаби, 179 хъулухъ, 
гIолилазулгун дандчIваял...



                              МагIарулаз улка берцин гьабуна,
3    ГУМБЕТ               Имамзабаз Кавказ кенчIезабуна.         Игьалиса Чупалав         

кьуРулъ кьаБуРал магIал –  магIаРулал чIахъагИ

(Байбихьи - 2 аб. гьум.)
Магьди ГIабидовас бицана 

хIакъикъияв бусурманчиясул 
гIамал-хасиятазул, тIабигIат 
берцинлъиялъул, МухIамад 
аварагасул ( с. т. гI. в.) гIум-

руялъул.
«Исламалъ ахIула лъикIаб-

щиналде, канлъуде, инсаният 
цебетIеялде, жамгIияталъул, 

умматалъул ургъел гьабизе, 
сверухъ ругезе пайдаяллъун 
рукIине, гIадамазе кумек, пай-
да гьабизе», - ян абуна райо-
налъул имам Шамил Назиро-
вас.

Мажлисалда гIахьаллъа-
разда гIалимаздасан пайдаяб-
щинаб лъана.

«Гумбет» РИО 

Россиялъул МВДялъул 
Гумбеталда бугеб отделалъул 
нухмалъулез ва полициялъу-
лаз, жанисел ишазул органа-
зул ветераназ, ВатIаналъул 
БахIарзазул къоялъул хIур-
маталда микьабилеб де-
кабралда ракIалде щвеза-
руна хъулухъалъулаб налъи 
тIубалаго хварал Бакълъула-
зул районалдаса гIадлу-низам 
цIунулел.

Гьенире къабул гьарун 
рукIана гIумруялдаса ратIа-
лъаразул хъизабазул членал. 
РФялъул МВДялъул Гумбе-
талда бугеб отделалъул нух-
малъулев полициялъул под-
полковник Шамил Мажидовас 
20 хъизамалъе кьуна къиматал 
сайгъатал ва МелъелтIа ДЮС-
Шялда гьезие къадеквен кьей-
ги гIуцIана.

«Жидерго хъулухъалъулаб 
налъи ва рагъулаб гьа тIубаялде 

жавабчилъиялда, ритIухъго ра-
лагьарал гIадамал наслабазда 
кIочене ва гьел хисун хIалтIизе 
рачIараз гьездаса мисал босила. 
Нижеда кидаго рекIелъ хутIизе 
руго нилъер ВатIаналъул намус 
ва къадру цIунулаго хварал по-

лициялъулал» - ян абуна Ша-
мил Мажидовас.

Хъулухъалъулаб налъи тIу-
балаго хваразул хъизабаз по-
лициялъул хIалтIухъабазе бар-
кала кьуна.

«Гумбет» РИО

БеРал къаНщуНИлаН, къадРу холаРо

Хъулухъалъулаб налъи тIубалаго хварал ракIалде щвезаруна

МахIачхъалаялда, ДГУН-
Хялда тIобитIана Россиялъул 
Федерациялъул ва Дагъистан 
Республикаялъул конститу-
циязул положениял лъаялъ-
ул республикаялъулаб олим-
пиада. ДРялъул бетIерасул 
ва ХIукуматалъул админи-
страцияз гIуцIараб тадбир 
букIана гьеб.

Олимпиадаялда гIахьал-
лъана 161 пачалихъияв, граж-
данскияв ва муниципалияв 
хъулухъчи, гьездаго гьоркьор 
«Дир Дагъистан» проекталъ-
ул конкурсалда бергьаралги. 
Бакълъулазул районалъул хъа-
равуллъиялъулгун хIисабалъул 
палатаялъул председатель Ша-
мил ГIалиевас олимпиадаялда 
лъабабилеб бакI ккуна.

«Гумбет район» муни-

ципалияб районалъул бетIер 
ХIажимурад МухIамадовас 
Шамил ГIалиевасда баркана 
призовияб бакI кквей ва гьара-
на хадурккунги бергьенлъаби 
гIагараб ракьалъе ва республи-
каялъе гIоло гьабулеб пайдаяб 
хIалтIулъ. 

«Гумбет» РИО

Россиялъул ва Дагъистаналъул конституциял 
лъаялъул республикаялъул олимпиадаялъул 

призерлъун вахъана Шамил ГIалиев
11 декабралда Чалаби Бек-

мирзаевасул цIаралда бугеб 
МелъелтIа гьоркьохъеб шко-
лалда рагьана Театралъул 
лъагIел. Россиялъул халкъазул 
гIадатияб маданияталъул Гум-
беталъул централъул театралъ-
ул ва МелъелтIа гьоркьохъеб 
школалъул цIалдохъабаз жи-
дерго хIаракаталда рихьиза-
руна ЦIадаса ХIамзатил «Ай-
демир ва Умайгьанат», Расул 
ХIамзатовасул «МагIарулай» 
пьесабаздаса бутIаби.

Бакълъулазул районалда 
Театралъул лъагIел рагьиялъ-
ул дандеруссиналда кIалъазе 
рахъана муниципалитеталъул 
культураялъул ва туризмалъ-
ул отделалъул нухмалъуле-
сул заместитель МухIамад 
ГIумардибиров, ГЦТКНРялъул 
халкъияб театралъул режиссер 
НурмухIамад НурмухIамадов 
ва цогидалги.

«Россиялъул президент Вла-
димир Путинил Узакалдалъун 
2019 сон улкаялда лъазабун 
буго Театралъул лъагIеллъун. 
2018 соналъул декабралдасаго 
нилъер улкаялда гьелда хурхун 

тадбирал тIоритIулел руго. Те-
атр ккола искусствоялъул кIвар 
бугеб цебегосеб бутIалъун. 
Гьелъ инсан куцала. Киназ-
даго баркула Бакълъулазул 
районалда Театралъул лъагIел 
рагьи», - ян абуна МухIамад 
ГIумардибировас.

Россиялъул халкъазул гIа-
датияб маданияталъул Гумбе-
талъул централъул халкъияб 
театралъ бихьизабуна Расул 
ХIамзатовасул «МагIарулай» 
пьесаялдаса цо бутIа. Актераз 
ролал хIана махщалида.

МелъелтIа гьоркьохъеб 
школалъул цIалдохъабазул жи-
дерго хIаракаталда хIалтIулеб 

театралъ бихьизабуна Дагъи-
станалъул халкъазул мадания-
талъул ва гIадатазул темаялда 
«Болхъа» спектакль ва ЦIадаса 
ХIамзатил «Айдемир ва Умай-
гьанат» пьесаялдаса цо бутIа.

Художественниял номерал-
гун церерахъана Дагъистаналъ-
ул халкъияй артистка ГIайшат 
Тажудинова, халкъиял кучIдул 
ахIулей ГIайшат Хасбулатова 
ва цогидалги.

МелъелтIа гьоркьохъеб 
школалъул нухмалъулей Эль-
мира МухIамадовалъ баркала 
кьуна гьеб тадбир гIуцIизе ва 
тIобитIизе кумек гьабуразе.

«Гумбет» РИО

Театралъул сон рагьана, ЦIадаса ХIамзатил ва Расул ХIамзатовасул 
пьесабазда рекъон, спектаклял лъеялдалъун

Бакълъулазул районалъул 
ЧIиркъатIа лъималазулгун 
гIолилазул спортивияб шко-
лалда тIоритIана эркенаб гу-
гариялъул къецал.

Къецазда гIахьаллъана 
Игьали, Гьарадирихъ, Инхо, 
Килалъ росабалъа гугарухъаби. 

Гьеб тадбир рагьун кIалъазе 
вахъана спортивияб школалъ-

ул нухмалъулев ГIабдулмажид 
Шихшалаев. Къецал гIуцIизе 
ва тIоритIизе кумек гьабу-
на Бакълъулазул районалъ-
ул гIолилазул централъул 
хIалтIухъаби МухIамадрасул 
МухIамадовас, Заур Халидовас 
ва цогидазги. 

Къецазда тIоцебесеб бакI 
ккуна ЧIиркъатIа росдал ко-
мандаялъ (тренерал ГIабдула 

ГIабдуразакъов ва Басир 
МухIамадбакъиров). КIиабилеб 
бакI щвана Игьали росдал ко-
мандаялъе (тренер Шамхал 
Ибрагьимов), лъабабилеб бакI – 
Инхо росдал командаялъе (тре-
нер ГIумар ГIабдулгъаниев). 
Бергьенлъи босарал гугарухъа-
базе кьуна грамотаби. 

«Гумбет» РИО

ЧIиркъатIа росулъ тIоритIана эркенаб гугариялъул къецал

Бакълъулазул районалъ-
ул МелъелтIа интернаталда 
тIоритIана 7-11 классазул 
цIалдохъабазда гьоркьор       
географиялъул,правоялъул, 
гIурус мацIалъул, физкульту-
раялъул олимпиадаби. Гьезда 
гIахьаллъана 164 цIалдохъан.

Географиялъул олимпиа-
даялда 7 классазда гьоркьоб 
тIоцебесеб бакI ккуна Мари-
ят МухIамадовалъ-МелъелтIа 
ООШ, 8 классазда гьоркьоб 
Марьям МухIамадовалъ-
ЛъаратIа СОШ, 9 классаз-
да гьоркьоб СайгидхIосен 
МухIамадовас-ЧIикь ООШ, 
10 классазда гьоркьоб Шамил 
МухIамадовас- ЧIиркъатIа 
СОШ, 11 классазда гьор-
кьоб Пайзат МухIамадовалъ-
ЛъаратIа СОШ.

Правоялъул олимпиада-
ялда 9 классазда гьоркьоб 
тIоцебесеб бакIалъе мус-
тахIикълъана Хадижат Гъой-
тимирова – ЦIиликь СОШ, 
10 классазда гьоркьоб гьеб-
го школалъул цIалдохъан 

МухIамадрасул АбулхIасанов, 
11 классазда гьоркьоб Ислам 
ДарбищухIумаев-МелъелтIа 
СОШ.  ГIурус мацIалъул олим-
пиадаялда 7 классазда гьоркьоб 
тIоцебесеб бакI ГIашура Зу-
гьайровалъ –МелъелтIа СОШ, 
8 классазда гьоркьоб Марьям 
МухIамадовалъ - ЛъаратIа 
СОШ, 9 классазда гьоркьоб За-
йнаб ГIабдусаламовалъ-Игьали 
СОШ, 10 классазда гьоркьоб За-
йнаб МухIамадовалъ - ЛъаратIа 
СОШ, 11 классазда гьоркьоб 
гьебго школалъул цIалдохъан 
Пайзат МухIамадовалъ ккуна.

Физкультураялъул олимпи-
адаялда   тIоцебесеб  бакIалъе 
мустахIикълъана 7   классаз-
да гьоркьоб Мурад ГIабду-
рахIманов -  МелъелтIа   ООШ, 
8 классазда гьоркьоб МухIа-
мадрасул ГIабдулкаримов - 
Гъоркь Инхо СОШ, 9 классазда 
гьоркьоб  ПатIимат Расулова-
МелъелтIа СОШ, 10 классалда 
гьоркьоб АхIмад Бибулатов - 
Игьали СОШ.

          ГIайшат Исламбиева

Бакълъулазул цIалдохъабазда
 гьоркьор олимпиадаби

гIелму-хазИНайИН хвелго гьечIеБ жо

Бакълъулазул районалъ-
ул гIаммаб лъайкьеялъул 
школазда 52 выпускни-
кас, 2019 соналъул ЕГЭялде 
хIадурлъиялъулал тадбираз-
да хурхун, хъвана сочинение.

Районалъул лъайкьеялъ-
ул, физическияб культураялъ-
ул ва спорталъул отделалъул 
ведущий специалист Сурхай 
Сурхаевас абуна ЕГЭ – 2019 
– ялде киналго школазда 

хIадурлъулел ругин, 11 клас-
салъул цIалдохъабаз, пачалихъ-
иял экзаменазда лъикIаб хIасил 
щвезелъун, цIалуде кIвар кьо-
леб бугин.

«Гумбет» РИО

Районалъул школазда унеб буго ЕГЭялде хIадурлъи

кьаБулеБ Буго цIумуР

ГIалимзабазул вагIза-
насихIатал

Бакълъулазул гIадамал

Шамил ГIалиев - республикаялъул 
олимпиадаялъул призер

2019 соН - театРалъул лъагIел

Полициялъулазул рахъалдасан - 20 хъизамалъе сайгъатал

МелъелтIа школалда - «МагIарулай»

                                       Цо гIакъилаб рагIиялъ гIадлуялде рачуна,
4   ГУМБЕТ      Цо тIамураб кициялъ канал берал рагьула.           Инхоса ГIали-хIажи 

План
контрольно-ревизионных мероприятий контрольно-счетной палаты

МР «Гумбетовский район» на 2019 год, утвержденный решением Собрания
 депутатов МР «Гумбетовский район» № 67 от «06» декабря 2018 г.

докумеНты

№ 

п\п

Содержание работы Срок 
исполнен.

Ответственный  за 
исполнение

Основание для проверки

1. Контрольно-ревизионная работа
1.1. Плановые проверки формирования и исполнения бюджетов муниципальных образований - сельских поселений

1.1.1 Проверка соблюдения законодательства при формировании и исполнении бюджета 
МО «село «Нижнее Инхо», целевого и эффективного использования бюджетных 
средств в 2018 г.

1  квартал 
2019 г.

Председатель КСП

Алиев Ш.

Положение о КСП

Пост СД № 87 от 29.02.2012  г.

1.1.2. Проверка соблюдения законодательства при формировании и исполнении бюджета 
МО «село Верхнее Инхо», целевого и эффективного использования бюджетных 
средств в 2018 г.

2  квартал 
2019 г.

Председатель КСП

Алиев Ш.

Положение о КСП

Пост СД № 87 от 29.02.2012  г.

1.1.3. Проверка соблюдения законодательства при формировании и исполнении бюджета 
МО «село Килятли»,  целевого и эффективного использования бюджетных средств 
в 2018 г.

3  квартал 
2019 г.

Председатель КСП

Алиев Ш.

Положение о КСП

Пост СД № 87 от 29.02.2012  г.

1.1.4. Проверка соблюдения законодательства при формировании и исполнении бюджета 
МО «сельсовет «Мехельтинский»,  целевого и эффективного использования 
бюджетных средств в 2018 г.

4  квартал 
2019 г.

Председатель КСП

Алиев Ш.

Положение о КСП

Пост СД № 87 от 29.02.2012  г.

1.2. Контрольно-ревизионные  мероприятия в отношении муниципальных учреждений

1.2.1. Проверка финансово-хозяйственной деятельности МКОУ «Килятлинская средняя 
общеобразовательная школа» за 2018 г. 

1квартал 
2019 г.

Председатель КСП

Алиев Ш.

Положение о КСП

Пост СД № 87 от 29.02.2012  г.

1.2.2. Проверка финансово-хозяйственной деятельности МКУ «Гумбетовский центр 
традиционной культуры народов России» за 2018 г.

1квартал 
2019 г.

Председатель КСП

Алиев Ш.

Положение о КСП

Пост СД № 87 от 29.02.2012  г.

1.2.3. Проверка финансово-хозяйственной деятельности МКДОУ «Детский сад 
«Ласточка» с.Тлярата за 2018 г.

2 квартал 
2019 г.

Председатель КСП

Алиев Ш.

Положение о КСП

Пост СД № 87 от 29.02.2012  г.
1.2.4. Проверка финансово-хозяйственной деятельности МКУ «Гумбетовский 

молодежный центр» за 2018 г.
2 квартал 
2019 г.

Председатель КСП

Алиев Ш.

Положение о КСП

Пост СД № 87 от 29.02.2012  г.

1.2.5. Проверка финансово-хозяйственной деятельности МКОУ «Килятлинская средняя 
общеобразовательная школа» за 2018 г.

3 квартал 
2019 г.

Председатель КСП

Алиев Ш.

Положение о КСП

Пост СД № 87 от 29.02.2012  г.

1.2.6. Проверка финансово-хозяйственной деятельности МКДОУ «Детский сад «Улыбка» 
с.Н.Инхо за 2018 г.

3 квартал 
2019 г.

Председатель КСП

Алиев Ш.

Положение о КСП

Пост СД № 87 от 29.02.2012  г.

1.2.7. Проверка финансово-хозяйственной деятельности МКУ «Гумбетовская 
централизованная библиотечная система»  за 2018 г.

4 квартал 
2019 г.

Председатель КСП

Алиев Ш.

Положение о КСП

Пост СД № 87 от 29.02.2012  г.

1.2.8. Проверка финансово-хозяйственной деятельности МКУ «Информационно-
методический центр» за 2018г .

4 квартал 
2019 г.

Председатель КСП

Алиев Ш.

Положение о КСП

Пост СД № 87 от 29.02.2012  г.

1.2.9. Проверка соблюдения органами местного самоуправления сельских поселений 
нормативов формирования расходов на их содержание, утвержденных 
Постановлением Правительства Республики Дагестан

Весь период Председатель КСП

Алиев Ш.

Положение о КСП

Пост СД № 87 от 29.02.2012  г., Представление 
Службы государственного финансового контроля 
РД

1.2.10. Внеплановые контрольные мероприятия по запросам главы МР «Гумбетовский 
район» и депутатов Собрания депутатов МР «Гумбетовский район»

Весь период Председатель КСП

Алиев Ш.

Положение о КСП

Пост СД № 87 от 29.02.2012  г.

1.2.11. Оперативный контроль за исполнением представлений КСП МР «Гумбетовский 
район»

Весь период Председатель КСП

Алиев Ш.

Положение о КСП

Пост СД № 87 от 29.02.2012  г.

Шамиль Алиев,
председатель контрольно-счетной палаты МР «Гумбетовский район»


